
Esperientziak



ZUTABE: «ESPERIENTZIAK» saila.

Hizkuntz irakaskuntzako esperientziak eta ideiak elkartrukatzeko leku izan
nahi du sail honek; horí bait litzateke, izan ere, euskararen irakaskuntzan gure tek­
nikak hobetzeko inspirazio-bide ezin bobea. Arduradunok, beraz, dei zabala egiten
dizuegu lan honetan ari zareten guztioi, zeuen ihardunean aurkitu dituzuen ideia eta
burutazio emankor guztiak, hitz gutxitan bederen, azal ditzazuen. Ez dugu ideia
horien atzean egon daitekeen teoria lantzerik eskatzen, ez bait da akademikoa sail
honen orientazioa.



DIKTAKETAK BIDEOZ

Iazko negu beltz hartako egun argitsu batean, geure bideo berriaren edertasuna konten­
platzen ari nintzelarik, klak!, buruko interruptorea, kontzentrazio-energiak berak eraginik,
posizioz aldatu zen.

Aldaketa honek ohizko moldeetatik atera ninduen eta eskema nornorizatuak nahiz kon­
pletibatuak edo erlatibizatuak hausten hasi zitzaizkidan.

Une hartan nere ahurrak masailetan jarririk eseri nintzen eta begirada urrutirajoan zitzai­
dan, ikaslez beteriko gela hatera, alegia; bertan jendeak, bururik altxa gabe, jotake ziharduen
lanean eta ni irakurtzen eta telebistaren aurrean argitasunak ematen ari nintzaien.

Erreflexu-izpi bat zirudien, intuiziozkoa agian, baina buruko muinetan grabaturik-geratu
zitzaidan bideoa bailitzan.

Erreflexu edo intuiziozko irudi hau beste irakasle bati kontatu nion eta bion artean hitz
asko egin ondoren zerbait gauzatu genuen.

Jakina, beste honek eman zizkidan grabaketarako ideiak eta halako batean ideiari forma
ematen hasi ginen.

Hariari helduz, ager dezagun bada zertan datzan ideia hori. Hiru atal nagusitan banatuko
dugu:

l. HELBURUAK
2. MEKANIKA
3. METODOLOGIA

l. HELBURUAK
Edozein motatako ariketek helburu finkatu eta konkretu bat duten arren, horiek egitera­

koan probetxugarri gerta dakizkigukeen beste hainbat forma ere uki daitezke, zeharka bada
ere.

Honekin zera adierazi nahi da, helburu nagusiaz gain beste batzu ere burutu daitezkeela,
alegia.

Helburu nagusia, euskal esaldien edo perpausen kateamendurako estruktura gramatika­
lak buruan errejistraturik gelditzea litzateke, hots, mintzatzerakoan eta idazterakoan hizkun­
tzaren herdoilak bakoitzari dakarzkion mugak eta interferentziak olioztatzea eta gure burua
erritmo biziagoan ibili ahal izatea, bide batez entzumena ere dexente lantzen delarik.

Zeharretara eta probetxugarri gerta daitekeenean, ortografia eta gramatikako hainbat
forma ere ikus daitezke, hala nola aditza, deklinabidea, juntagailuen kokamena eta erabilpe­
na, perpausen arteko loturak, ordena eta abar. Helburuok oso zabalak direnez gero, aurrera­
go ukituko ditugu zehazkiago.

2. MEKANIKA
a) Testu bat dugu aukeratua.
b) Bideoz grabatua dugu.
e) Testua telebistan gorantz doa, behe aldetik testu berria agertzen delarik.

baporeetan mugitzen diren gizonek. Arrainaren
kontserba-lanetan dihardutenak gero. Baita bes­
te herrietako garraioan dabiltzanak ere. Eta zer

d) Aipatutako testua irakurtzen zaie abiadura normalean, irakurketa ozena egiten aritu­
ko bagina bezala.
- Bi aldiz egiten da hori bera eta bidenabar entzundakoa idatzi egin behar dute ikas­

leek. Nahi izanez gero, kasetean graba daiteke, irakurketaren erritmoa beti ber­
dintsua izan dadin.

- Ondoren, bideo-telebistan ikusten dute testua ikasleek.
- Testua gorantz doanez, adi-adi aritu beharko dute hutsuneak betetzen eta okerrak

zuzentzen.
- Bukatu ondoren, ikasle bakoitzak irakurri egiten du beretzat.
- lrakasleak berriro bideo-telebista martxan jartzen du eta oraingo honetan orto-

grafiaz, ikur markaz, eta espresio desberdinez ari daiteke irakaslea, nahi duen epe
eta sakontasunez.

- Ortografia eta espresioak ikusi eta gero, eta azkenekoz, berriro ipintzen da bideo-
-telebista, aditza, deklinabidea edo nahi diren forma gramatikalak landu litezkee-
larik.

Honetarako nahiz beste zenbait helburu lantzeko, telebistak «pausa» egokia eduki dezan
gomendatzen da, nahi den pasartean geratuz gauzaren bat edo beste landu nahi balitz ere.

3. METODOLOGIA
Zein testu aukeratu?
Emankizun hau maila desberdinetara egoki daitekeenez, irakasle bakoitzak prestatu edo

aukeratu beharko du testua, ikasleak, berak nahi dituen kontzeptuez jabe daitezen.
Metodologia hau aplikatzerakoan, bi abantaila nabarmentzen <lirabatipat: batetik, testua

bera, kontzentrazioz osoz, bost aldiz entzun edo ikusten dutela eta, bestetik, ordubeteko kla­
sean egin daitekeela hau guztiau oso ikastaldi emankorra bilakatzen delarik.

Hariari jarraituz, esan genezake testu herbera bost aldiz entzun edo ikusteak hainbat es­
truktura eta kateamendu buruan errejistraturik uzten diola ikasleari, eta hori, azken batez,
idazlanetan isladatzen da argi aski.

Ordubeteko saioa aipatu denez, interesgarri litzateke denbora hori zertan eta nola ema­
ten den azaltzea.

Ez da pedagogikoa testu luzeak irakurtzea; gutxi gorabehera bost minutuko irakurketan
sartzen dena aski litzateke.

Bi aldiz irakurtzen denez, horretan dihoakigu ordulaurdenen bat; bideo-telebista ipintzen
da berehala, ikasleek beren idazlana zuzen dezaten telebistan dakusatenarekin konparatuz.
Bigarren emankizunean, ordea, ortografiazko hutsak edo okerrak zuzentzen dituzte eta, bide
batez, irakasleak ematen dizkien oharrak entzuten. Bi emankizun hauetarako hogeiren bat
minutu behar dira, orain arte orotara 35minutu direlarik.

Gelditzen zaizkigun25minutuetan irakasleak berak aurrez prestaturiko forma gramatika­
lak azaltzen ditu, denbora eta mailaren muga beraren esku dagoelarik.

Honela, ikastordua atsegina, emankorra eta probetxugarria izatea iristen da.
Ez dago esan beharrik bideo emankizunak beste hainbat eratan ere molda daitezkeela eta

agian norbaitek bestela dihardu; baina, atrebentzia barkatzen badiguzue, gure era hau ere batí
edo besteri interesgarri gerta dakiokeelakoan gaude.

Markel Arizmendi

